
MEDIJSKIM KUĆAMA 
                   Na pažnju gl. i  odgovornog urednika 

    
Poštovani, 
 

U povodu održavanja predstojeće II. Međunarodne konferencije „ICT - infrastruktura i 
industrija u funkciji bržeg ekonomskog razvoja“, dostavljamo Vam Informaciju za javnost 
te molimo da je, u skladu sa vašom uređivačkom  koncepcijom, prezentirate široj javnosti.  
 

Ovom prilikom Vam također dostavljamo Zaključke i preporuke prve Konferencije, održane u 
Tuzli u maju / svibnju 2008. godine, na upotrebu i eventualno prezentiranje široj javnosti. 
 

- INFORMACIJA ZA JAVNOST - 
 

Pripreme za održavanje II. Međunarodne konferencije o temi „ICT – 
infrastruktura i industrija u funkciji bržeg ekonomskog razvoja“ u Tuzli 07. i 08. 
maja, odvijaju se prema utvrđenom planu. 
 

Kako je izjavio prof.dr. Nediljko Bilić, jedan od potpredsjednika Programskog 
odbora Konferencije, ovo će, po svemu sudeći, biti značajno sadržajnija i kvalitetnija 
Konferencija od prethodne – koja je održana također u Tuzli 2008. godine. 
 

„Najvažnije je da će ovogodišnja Konferencija, pored ostalog, ponuditi određena 
rješenja i u vezi sa aktuelnom ekonomskom krizom. Naglasak u raspravama oko 150 
učesnika Konferencije bit će na ICT infrastrukturi, ICT industriji i ICT obrazovanju, 
naravno, u funkciji bržeg ekonomskog razvoja odnosno bržeg izlaska iz ekonomske 
krize. Govorit će se o širokopojasnosti, prelasku sa analogne na digitalnu televiziju, 
ICT tehno parkovima i klasterima, edukaciji za ICT u okviru Bolonjskog procesa, o 
uvođenju e-Governmenta u BiH, o uticaju Regulatorne agencije za komunikacije BiH 
(RAK) na ekonomski rast i o drugim vrlo aktuelnim temama“ – naglasio je prof.dr. 
Nediljko Bilić. 
 

Paralelno sa Konferencijom, od 05. do 09. maja, bit će održana i sajamska 
prezentacija informatike, telekomunikacija, elektronike i multimedija „I.T.E.M. 
2001“. 
 

Pokrovitelji Konferencije su Ministarstvo prometa i komunikacija BiH i resorna 
entitetska ministarstva; organizatori : Međunarodni poslovni forum 
„PERSPEKTIVE“, Regulatorna agencija za komunikacije (RAK) BiH, udruženja 
„BH.TEL“ i „BAIT“ a glavni sponzori: „BH TELECOM“ Sarajevo, „M:TEL“ Banja Luka 
i „HT ERONET“ Mostar. 
 

Proces prijavljivanja stručnih radova za Konferenciju je okončan, ali je 
mogućnost prijavljivanja za učešće na Konferenciji otvorena sve do kraja 
aprila.   

 - KRAJ INFORMACIJE - 
 

S' poštovanjem,                          Stručni koordinator : 
                             
                               Amela Kikanović 


